12. A evolucién da sociedade no século XIX (con especial atencion a situacién da

muller).

A partir dos seguintes documentos podemos elaborar unha composicion de texto histérico
sobre a evolucion da sociedade e a situacion da muller na Espafia do s. XIX.

As revolucions liberais provocaron profundas transformacions na estrutura social herdada
do Antigo Réxime. Non cabe dubida de que 0 s. X1X € o século do ascenso da burguesia,
grupo social que acadara a hexemonia social e que impofiera o liberalismo como novo
sistema. Os antigos grupos tradicionais (os privilexiados da antiga sociedade estamental)
perden a sua posicion hexemanica, pero a sua evolucion foi distinta. A nobreza perde os
dereitos sefioriais (privilexios fiscais e xudiciais) pero se adapta a nova situacion xa que
conservan a titularidade do seu patrimonio, o cal a converte en grandes propietarios en
moitos casos, como unha sorte de burguesia (como o caso da fidalguia rendista
predominante en Galicia). O clero, sen embargo, sufriu mais cos cambios. Perden
patrimonio coas desamortizacidns e tamén os seus privilexios e decrece en nimero. A sla
resposta adaptativa foi pregarse a posturas moi conservadoras e tradicionalistas (carlismo)
e tratar de manter a sua influencia nunha sociedade que, lembremos, era eminentemente
catolica e, polo tanto, sobre a que exercia unha grande influencia. Debemos lembrar como
no Concordato de 1851 consegue o monopolio do ensino e da censura, asi como unha
forte financiacion por parte do Estado. Peor o pasaria durante o Sexenio Democratico,
coa liberdade de cultos, feito que explica a sta labor en prol da sua caida e a sta alianza
co sistema fraudulento da Restauracion borbdnica.

No eido dos antigos nos privilexiados 0s campesifios seguian a ser 0s mais nuUMerosos,
ata ben entrado o s. XX. Sucedera isto debido a débil industrializacion espafiola. Pero
temos diferenciar dias situaciéns. A servidume se extingue co liberalismo convertendo
ao campesifio en traballador agricola, pero que a sUa situacion variara moito dependendo
do réxime de propiedade da terra. No caso do latifundismo, na metade sur de Espafia, e
agudizado polas desamortizaciéns, especialmente a de Madoz que deixa sen terras
comunais aos campesifios para poder ter gando ou obter recursos delas, os campesifios
convértense en xornaleiros. A situacion deste proletariado agricola é terrible, condenados
a traballar de xeito estacional. A sia situacion de miseria foi especialmente dura, de ai
que opten en moitos casos por vencellarse ao anarquismo como via revolucionaria para
reverter a sta situacion de pobreza extrema. No caso de Galicia ou de Catalufia, coa
rabassa morta e o sistema foral, 0 campesifiado ainda que non posuia a propiedade da
terra tifia certos dereitos sobre ela facendo que a sUa situacion fora algo mellor que nos
latifundios. En este contexto, da necesidade de acadar a propiedade das sUas terras, nacen
movementos como o agrarismo en Galicia. A estrutura deste tipo de campesifiado é mais
conservadora, feito que se agudizara cando se consiga a redencidn dos foros e pasen a ser
propietarios.

Pero os protagonistas desta época, as clases antagonicas, seran sen dubida a burguesia e
0 proletariado. A burguesia, motor das revoluciéns liberais, estaba integrada
principalmente por comerciantes, financeiros, industriais, profesionais liberais e clases
propietarias en xeral. En Espafia, nun principio non era moi numerosa o cal a levou a ter
un espirito pouco emprendedor tendente a imitar as formas de vida da nobreza salvo en
casos entre os que destacan a burguesia catala e vasca, tremendamente activa no



desenvolvemento industrial e financeiro. Pero debemos distinguir dous grupos: a alta
burguesia, o que xunto coa nobreza rica conformaban o que denominamos a oligarquia,
que detentou o poder politico e social principalmente, con poucas ganas de compartilo; e
as clases medias, que medraban xunto co desenvolvemento urbano. Moitas veces
excluidas do sistema politico oligarquico estes grupos tiveron unha tendencia a introducir
reformas progresistas que actuaron como oposicién dos réximes oligarquicos en
diferentes momentos da historia de Espafia. O proletariado pola sua banda, escaso nun
principio e organizado no denominado movemento obreiro, tivo dous grandes momentos:
un primeiro no que as suas reivindicacions pola situacion na que o deixaba o
desenvolvemento capitalista de ausencia de dereitos e miseria, optaba por reivindicacions
reformistas; e unha segunda fase na que da o salto a reclamaciéns de tipo revolucionario.
A relacion entre as clases medias e o proletariado € ambivalente: as veces aliandose en
contra da opresion da oligarquia e outra alidndose con ela para frear as reivindicacions
revolucionarias do movemento obreiro.

Mencion aparte merece o papel da muller, sen apenas transformacions substantivas na
slia situacion herdada da modernidade. Seguia tendo un papel fundamental pero que a
sociedade, que seguia a ser patriarcal, relegaba a un segundo plano. Cargaban co peso das
familias e das economias domésticas pero as oportunidades e os dereitos das mulleres
estaban moi limitados sendo consideradas inferiores aos homes, estando sometidas &
autoridade dos pais ou dos maridos. O seu rol social basico era 0 do &mbito doméstico
(crianza dos fillos e mantemento do fogar) ou de coidadoras, fundamental para que outras
actividades reservadas aos homes puideran desenvolverse. Incluso as transformaciéns
liberais non remataron con esa discriminacion que era en varios eidos: pola sta condicion
de muller era considerada bioléxicamente inferior aos homes; unha discriminacion
xuridica nos Cadigo penal, Civil e de Comercio estando totalmente sometida & autoridade
do home, non tendo autonomia nas accions legais e comerciais; unha discriminacion
politica xa que nunca tivo dereito a voto (ata a |1 Republica) e teremos que esperar ata
1918 para ter a primeira asociacion feminista en Espafia (Asociacion Nacional de
mulleres Espafiolas); unha clara discriminacién laboral xa que os salarios oscilaban entre
un 30 e un 60 por cento menos cos dos homes e as sudas xornadas eran frecuentemente
mais longas. 1so no caso das mulleres proletarias xa que a incorporacion da muller a
outros tipos de traballos (de oficina ou mestras) foi moi lenta e de modo parcial.

A capacidade de acceso ao ensino da muller era moi limitada, mais nas clases altas e nas
clases medias e nula nas clases baixas. Entendida esta como clave para mellora situacion
da muller houbo centrou moitos dos discursos en prol dos dereitos da muller no século
X1X, onde destacan as figuras de Emilia Pardo Bazan e Concepcion Arenal. A Institucion
Libre de Ensefianza, inspirada no krausismo tamén se sumou a esta iniciativa de expandir
0 ensino entre as mulleres, creando en 1874 a Asociacion por la Ensefianza de la Mujer.
Pero como dixemos antes, teremos que agardar ata 0 s. XX para ver ao feminismo coller
musculo e conseguir as suas primeiras reivindicacions. Non esquezamos que moitos dos
movementos que reclamaban os dereitos da muller tamén provifian do movemento
obreiro. Os sectores tradicionais se opuxeron na sta maioria a calquera cambio a favor
dos dereitos da muller.

A modo de conclusion podemos afirmar que se ben é certo que a igualdade xuridica
introducida polo liberalismo e a burguesia, protagonista do s. XIX, é clave para conseguir



maiores cotas de igualdade, a desigualdade econdmica seguia sendo moi forte, e para que
a igualdade xuridica alcanzase & muller teremos que superar o0 s. XIX e adentrarnos no
XX e XXI nunha loita que ainda continda.



